
Aldaerak: Arnaga
Ahozkoa: Andikoa

Bizitza bakarreko baserri honen gaineko le-
hen aipua 1704an aurkitzen dugu, Bizkaiko
su-erroldetan: Andicona. Izen hori mantentzen
da 1859ko Udal-izendegian ere; baina, hortik
aurrera, Arnaga moduan agertzen zaigu doku-
mentazioan. Egun, auzotarren artean eta batez
ere inguruan bizi direnen artean, Arnaia izenez
ezagutzen da. Andikoako Goierrin (elizatik
gora), berriz, Andikoa izenez ezagutzen dute ba-
serri hau.

Izenak adierazten duenez, baserri bihurtutako
arnaga da, XIX. mende hasieran, 1822an hain
zuzen, nahiz eta beranduago pisu bat jaso zio-
ten gaur daukan itxura hartuz. Baoak lau ar-

Berriz lruditan /' J.A. Ramos

“... la casa llamada de Arnaga-
andiconabeitia, sita con sus per-
tenecidos en termino jurisdiccio-
nal de la Aneeiglesia de Berriz...
ocupa una planta solar de
cuarenta y siete estados cuadra-
dos, se compone de su piso llano
que consta de zaguan, cocina,
aposento con alcoba y cuadra,
yen el resto desvan y payar...
sus pertenecidos que son; una
casa accesoria sita frente a
la principal... v la que ocupa
una superficte de doce y medio
estados, hallandose distribuida
en cuadra y desvan...”

DJE 3/1650r. (1877)

datzen arabera antolatu zizkioten eta atartea,
arku ederrekoa, eskuma aldeko erdiko arda-
tzean dauka. Leihoak lau ardatzok ezarritako
antolamenduaz ordenatuta dauzkan arren,
lehenengo solairuko berdintasuna harrizko
zorua duen balkoi batek hausten du. Bestalde,
bigarren solairuan erdiko bi letho luzeak alde-
nik aldeko zurezko balkoiak lotzen ditu, beste
baserri askotan legez. Isuri biko teilatua du eta
forma aprobetxatuz, hiru leithotxo ditu goikal-
dean, erdian eta izkinetan. Luzitutako hormak
ditu eta kantal eta ertz guztietako harlanduaren
kolore gorrixkak izugarrizko bizitasuna ematen
dio etxeari.



